
Cofnodion cyfarfod o Gyngor Cymuned Aberdaron a gynhaliwyd nos Lun, Gorffennaf 
14eg, 2025 am 7.30 y.h. yn Neuadd y Rhiw. 
 
Presennol: Y Cynghorwyr Dewi Evans, Mari Evans, Wil Evans, Gwenllian Haf, Jaci Jones, 
Nesta Roberts, Aled Williams, Dafydd Williams, Robert Williams, Wenda Williams. Y clerc 
Phil Hughes. 

Yn y Gadair: Y Cynghorydd Jaci Jones. 

 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 
Emlyn Jones a Dafydd Myrddin. 

2) Cyhoeddiadau’r Cadeirydd: Croesawu Aled Williams fel aelod newydd y cyngor  gan 
ddymuno’n dda iddo a gobeithio y bydd yn mwynhau. 

3) Llofnodi cofnodion y cyfarfod a gynhaliwyd ar nos Lun, Mehefin 16eg, 2025: 

Derbyniwyd y cofnodion fel rhai cywir, ac fe'u llofnodwyd gan y Cadeirydd. 

 

4) Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau   
● Tap dŵr yn rhedeg yn y toiledau cyhoeddus ym mhentref Aberdaron – Dywed Cyngor 

Gwynedd eu bod wedi rhannu ein pryder gyda’r Peiriannydd Cynorthwyol  ac y bydd 
yn cynnal ymweliad safle i ddatrys y broblem. 

● Dŵr yn hel ar y lôn rhwng  Cadnant  a Dyffryn – Mae Cyngor Gwynedd yn cadarnhau 
fod y lleoliad bellach wedi cael sylw. 

● Cerrig llithrig wedi disgyn ac yn parhau i ddisgyn wrth fynydd tŷ'n Fron i fynydd Tŷ 
Capel - Mae Cyngor Gwynedd yn cadarnhau fod y lleoliad yma bellach wedi cael 
sylw. 
 

ii. Materion yr Eglwys Newydd 
Oherwydd costau cynyddol penderfynodd cwmni Gallaghers nad oes modd codi 
sgaffaldiau parhaol tu mewn i'r Eglwys ond maen nhw wedi cysylltu â chwmni arall sy'n 
gosod sgaffaldiau symudol. Mae’r Cynghorydd Dewi Evans wedi dangos y safle i weithiwr 
o’r cwmni, ac yn obeithiol y bydd y gwaith yn dechrau’n fuan. Ailfynegwyd y farn fod y 
cynghorwyr eisiau siarad â rhywun o Gallaghers ar y safle er mwyn trafod y gwaith sydd ar 
ôl i'w wneud.  



 
iii. Y Fynwent 

Cytunwyd i holi am brisiau er mwyn ail godi’r wal pan fydd gwaith gan berchennog y 
‘Coachouse’ ar ei ochr o wedi ei gwblhau. 
iv. Y Cae Chwarae  

Mae pwyllgor y cae chwarae wedi derbyn grant o £1,200 gan Tesco i greu gardd gymunedol 
ac mae mainc picnic eisoes wedi’i harchebu. Mae dau ‘planter’ wedi eu rhoi yn y cae 
chwarae, un gyda blodau ac un gyda pherlysiau. Mae’r siglen newydd wedi cael ei rhoi yn ei 
lle ac mae’n edrych yn un gryf fydd yn para am gyfnod maith.  
 
5) Adroddiadau gan gynrychiolwyr ar gyrff allanol ac ethol cynrychiolwyr i gyrff allanol 
a) Pwyllgor cae chwarae – Pethau yn mynd yn dda yn y cae chwarae ganfod y siglen yn ôl yn 
ei lle. Mae digon o offer chwarae yno i blant. Ailbenodwyd y Cyng. Gwenllian Haf fel 
cynrychiolwr y cyngor.  
   
b) Ysgol Crud y Werin – Bydd cyfarfod llywodraethwyr yn cael ei gynnal yr wythnos nesaf ac 
mae’r achos disgybliaethol yn parhau. Mi fydd prifathrawes dros-dro newydd yn cael ei 
phenodi tan ddiwedd y flwyddyn. Mae’r ysgol wedi cael arolwg interim ym mis Mai ac wedi 
derbyn adborth positif. Mae rhwng 55-60 o blant yn yr ysgol ar hyn o bryd ond mae amcan 
fod y niferoedd am leihau dros y tair blynedd nesaf.   
   
6) Cais grant cyngor cymunedol £5,000 ar gael 
Penderfynwyd gwneud cais am ddau brosiect yng nghymuned Aberdaron sef cael cadair 
olwyn fydd yn addas i fynd ar lan y môr i bobl sydd ei hangen ar gost o £2,500.  Byddwn 
hefyd yn gwneud cais i gael matiau o dan y siglen yn y cae chwarae sydd efo amcan bris o 
£2,450. 
 
7) Gohebiaethau: 

● Cyfarfod cyffredinol nesaf Pwyllgor Ardal  Arfon /Dwyfor o Un Llais Cymru yn cael ei 
gynnal nos Fawrth 8fed o Orffennaf yn Siambr Cyngor Tref Pwllheli ,LL53 5DH am 7 
y.h. 

● Gwasanaeth Gwaed Cymru gyda chlinig yn Nefyn 
● Grantiau ar gael drwy brosiect Perthyn  
● Cymorth i ddeall teithio llesol yng Nghymru wledig  -llythyr gan Llinos Jones am 

gymorth i lenwi holiadur. Penderfynwyd fod y clerc am ei lenwi ac unrhyw un sydd â 
diddordeb. 

● Haf GwyrddNi Pen Llŷn 19/07-03/08 
● Swydd Swyddog Traeth Aberdaron – Heb ei lenwi ar hyn o bryd 



 
 
8) Cynllunio 
Rhif Cais/App Ref: C25/0418/30/LL - Tir Gyferbyn Deunant, Aberdaron, Pwllheli, LL53 8BP 
- Cais llawn i godi 8 tŷ fforddiadwy (safle eithrio) gyda datblygiadau cysylltiedig gan 
gynnwys creu mynedfa gerbydol, ffordd stad, tirlunio ac ardal draenio dŵr wyneb 
cynaliadwy. - Gwrthwynebu ar sail gorddatblygiad,  gan fod y cyngor yn teimlo fod 8 tŷ 
yn ormod ar y safle ac y byddai 5 yn well. 
 
 
 
9) Ariannol 
 

i) Archwiliad wedi dod yn ôl gydag ambell sylw:  
● Methiant i gyhoeddi Polisi Bioamrywiaeth yn unol â Deddf yr Amgylchedd (Cymru) 

2016, Adran 6. - Penderfynu siarad gyda chlercod eraill y dalgylch i ofyn a oes 
ganddynt enghraifft,  

●  Methiant i gynnwys holl asedau’r Cyngor yn y gofrestr asedau – Angen cynnwys y 
diffibriliwyr, a chamerâu CCTV ar y rhestr asedau  

●  Methiant i ddarparu yswiriant digonol ar gyfer gwerth asedau’r Cyngor – Angen 
ychwanegu’r diffibriliwyr, a chamerâu CCTV i'r yswiriant. 

 
 
Derbyniadau 

Ifan Hughes ( Catherine Roberts)     £255 
 
Taliadau 

Ffioedd banc HSBC        £5.40 
Three (CCTV )         £1.14 
Phil Hughes (Cyflog)                                                                          £294.53   
HMRC (PAYE)        £73.80 
Eon (Eglwys Newydd)      £28.98 
Cadair Olwyn i'r traeth      £2,500 
Gruffydd Jones (Torri Llwybrau)     £900 
Neuadd y Rhiw (Cyfarfod)      £25 
 

10) Materion ffyrdd a llwybrau 



1. Mae gordyfiant coed ar lôn y Rhiw wrth basio Tŷ Newydd tuag at Fotwnnog - Penderfynu 
cysylltu gyda Chyngor Gwynedd ac anfon at Gyngor Cymuned Botwnnog.   

2. Mae’r tarmac ar y lôn wrth Mur Melyn a Bryn Eithin angen sylw.  

3. Nid yw lôn Anelog wedi ei barbio – angen cysylltu efo Cyngor Gwynedd.   

4. Mae Tŷ Bryn Meina yn Rhoshirwaun wedi codi tri thŷ gwyliau – angen gofyn i Gyngor 
Gwynedd os cawson nhw ganiatâd cynllunio.   

5.  Mae gwrychoedd ar lôn Pengroeslon i’r  Rhiw wrth Gae Eglwys i Greigiau Mawr yn tyfu 
dros y lôn ac yn cyffwrdd ei gilydd – angen cysylltu â Chyngor Gwynedd.   

6. Mae problem gordyfiant uchel yn yr ardal sy’n gorfodi cerbydau tal i yrru yng nghanol y 
ffordd yn achosi pryder.   

7. Nid oes arwydd ym mhentref Aberdaron yn nodi safle’r cae chwarae, sy’n golygu nad yw 
nifer o drigolion/ymwelwyr yn ymwybodol ohono – gofyn i Gyngor Gwynedd am arwydd.   

 

 

Cynhelir cyfarfod nesaf y Cyngor ar nos Lun, Medi 8fed yng Nghanolfan Deunant.  


